
4:0的戰果，永入足球史冊。

我的Man of the match、利物浦的年輕右閘Trent Alexander Arnold，
完場跟球迷近距離道別。

對於全球「利迷」，剛過去的球季最難答的問題，
肯定是「To go？Or not to go？」

利物浦對上一次得到頂級聯賽錦標，是29年前，筆
者還在讀小學！難得球會今年在聯賽成績非常突
出，身邊的利迷（包括筆者）自4、5月起開始憧憬
愛隊可以一嘗聯賽冠軍滋味，談論起組團到利物
浦，睇主場對狼隊的煞科戰，翌日留在利物浦市參
與勝利巴士巡遊，與全球利迷一同高歌「You Will 
Never Walk Alone」。

筆者一家男丁都是利迷，當然亦有討論前往晏菲路
主場欣賞煞科戰，意想不到是一向務實的兄長竟然
回應：「搭十幾小時飛機，買成萬蚊飛，去睇狼
隊？輸咗點算？」除了回應他一句「做人無啲 
Faith」，我不能反駁他的質疑，他看見我的失望，
就提出反建議：「睇歐聯對巴塞啦，就算輸咗，都
叫有美斯、蘇亞雷斯睇下。」

就這樣，我們開始計劃行程，方發現在利物浦周二
（7/5）主場對巴塞之前，我們還可以趁周末和周
一，多睇兩場英超。得到的行程如下：

5/5（周日）抵達倫敦，下午睇車路士主場迎戰屈福
特；

6/5（周一）早上北上曼徹斯特，晚上睇曼城主場迎
戰李斯特城；

7/5（周二）早上到利物浦，晚上撐愛隊鬧巴塞！

了解英超和歐聯的朋友，看見這個行程表，應該都
會會心微笑。是的，在出發之前，三場賽事中最重
要的一場，是第二場曼城對李斯特城，因為利物浦
要贏聯賽冠軍，必須要靠領先的曼城失分！而最有
機會令曼城失分的，就是李斯特城！至於利物浦對
巴塞一戰，由於首回合利物浦輸了三蛋，很多人
（包括我和兄長）都相信會變成例行公事。

歷史已說明，李斯特城沒有幫上忙，而利物浦對巴
塞亦沒有成為例行公事。對利迷而言，再一次「二

奶命」當然叫人遺憾，但全季得97分（歷史最高的
次名得分），what more could we ask for？而令利
迷無法不收貨的，當然是5月7日的「晏菲路之
夜」，那場已走入現代足球史冊的4：0神奇反勝。

筆者不是第一次到晏菲路現場觀戰，早知道主場球
迷的威力。今次足球之旅一口氣睇三場波，更令我
肯定利物浦球迷是最瘋狂的英超狂迷。巴塞的鑽石
陣容，當晚的表現全部打了折，有朋友質疑是打假
波，但只要你在現場，你就會明白何謂「主場威
力」。場內球員的表現在影響場邊的氣氛，場邊的
氣氛同時帶動着球員。

比賽中有一刻令我特別難忘，下半場利物浦領先3
比0時，被巴塞猛力攻了幾輪，所有人都知道巴塞
只要入一球，利物浦就無法翻盤，緊張的球迷立即
在場邊吶喊，場內球員們明顯是被「嗌醒」。到4
比0後，全球球迷不再坐下，一同用叫聲和場內的
11個球員打完最後的15分鐘（包括5分鐘加時），
and the rest is football history。

返港後聽到最多的三句說話分別是：「你真係好
彩」、「張飛貴唔貴」和「都話咗唔睇狼隊，我係
咪好有眼光？」（這句當然是出自吾兄）。是的，
真係好彩，自己捧的一隊踢出一場經典好波，睇到
都唔容易，何況睇現場？亦因為好彩，所以門票貴
平都變得不重要，一場可以畀你「講一世」（甚至
認叻一世）的波，就是priceless。

             

現場睇英超一定要早入場，可以碰上不少奇
人異士甚至偶像，例如已轉行講波的利物浦
前「後防」懷斯（中）。


